
Вӗрентӳҫӗ – пуриншӗн те таса 
сӑмах, ун хыҫӗнче ҫӗнтерӳ те, пӗр-
ремӗш ҫитӗнӳ те. Уҫӑ кӑмӑл тата 
пӗлӳ пуянлӑхӗ.

«Пӗлӳрен вӑйлӑрах вӑй ҫук: 
пӗлӳпе хӗҫ-пӑшалланнӑ ҫын ҫӗн-
терейми...». Вӗрентӳҫӗ профессийӗ 
пур саманара та хисеплӗ, анчах 
ҫав вӑхӑтрах йывӑр та тӳсӗмлӗх 
ыйтакан ӗç пулнӑ. Вӗрентӳҫӗсем 
хӑйсен çирӗплӗхӗпе тата пӗлӗвӗпе 
вӗренекенсене хӑйсен пӗлӗвне, 
вӑй-халне, опытне параççӗ, ҫав 
хушӑрах пысӑк талант кӑтартаҫҫӗ. 
Вӗрентӳҫӗ ҫинчен С.Л. Соловей-
чик писатель питӗ тӗрӗс те тӳрӗ 
ҫырнӑ: «Вӑл артист, анчах ӑна ит-
лекенсемпе куракансем алӑ ҫуп-
маҫҫӗ. Вӑл скульптор, анчах унӑн 
ӗҫне никам та курмасть. Вӑл врач, 
анчах унӑн пациенчӗсем ӑна си-
пленӗшӗн сайра тав тӑваҫҫӗ тата 
яланах сываласшӑн та мар. Куллен 
хавхаланма ӑҫтан вӑй тупмалла-ха 
унӑн? Хăйӗнче ҫеҫ, хăйӗн пысăк 
ӗҫӗн ӑс-хакăлӗнче  ҫеҫ». Вӗрентӳҫӗ 
профессийӗ – ӗҫ те, чун туртăмӗ те.

Вӗрентӳҫӗ вӑл – хӑйне уйрӑм 
професси. Вӑл – этем ӑс-хакӑлӗн 
кӑткӑс тӗнчине яланах, нихӑҫан та 
чарӑнмасӑр кӗрсе пыни. Йӗркеле-
некен ҫыннӑн ӑс-хакӑл пурнӑҫне 
вӑл чи кирлӗ инструментпа – сӑ-
махпа йӗркелет. Вӗренекенӗн халь-
хи тата пуласлӑхӗ вӗрентӳҫӗрен 
килет. Ҫавӑнпа та кашни ачана 
ӑнӑҫлӑ воспитани пама май пур-
рине ӗненни питӗ кирлӗ. Акӑ мӗн 
пулмалла хӑйӗн пурнӑҫне вӗренте-
кен ӗҫне халалланӑ ҫыннӑн чунӗн-
че, çынна тата унӑн пуласлӑхне 
виҫесӗр ӗненни. Унӑн пурнӑҫ ҫулӗ 
– ырми-канми ӗҫ ҫулӗ, ăсталăха 
ӳстерсе пырасси, халӑха, шкулпа 
ачасене чунтан парӑнса ӗҫлес-
си. Сӑмах пысӑк саспаллиллӗ 
Вӗрентӳҫӗ, Чӑваш Республикин 
тава тивӗҫлӗ вӗрентӳҫи, Муркаш 
районӗнчи Москакасси шкулӗнче 
ӗмӗрӗпе математика вӗрентнӗ та-
лантлă Нина Васильевна Василье-
ва ҫинчен пырать.

Нина Васильевна тесен тӳрех 
ачасен тетрачӗсем умне тайӑлнӑ 

вӗрентӳҫӗ сӑнарӗ тухать. Чӑх чӗр-
нипе вараласа чӗркеленӗ йӑнӑшсе-
не тӳрлетме, кахал ачасен наянлӑх-
не ывӑнмасӑр ҫӗнтерме мӗн чуль 
чӑтӑмлӑхпа ачасене юратни кирлӗ. 
Пӗчӗк, йывӑр мар, ансат япалана 
вӗрентсе пӗр урока ирттерме те 
вӗрентӳҫӗн питӗ нумай пӗлмелле, 
нумай вуламалла, ӗмӗрӗпе ҫине 
тӑрса вӗренмелле, шырамалла, 
кирлӗ маррине айккинелле сир-
се каллех ҫӗннине шырамалла. 
Хӑвӑнтан ҫӗнӗ куна тивӗҫтерекен 
ҫӗнӗ ҫын тумалла. Эпир ун ҫин-
чен ытлах шутласа та каймастпӑр, 
вӗрентӳҫӗн ӗҫӗ вӑл чылай чухне 
хӑвӑн ҫинчен манса ачасене пӗтӗм 
чуна парса ӗҫлени. Кун пек ӗҫлени 
вӑл – паттӑрлӑх. Куҫа курӑнман 
паттӑрлӑх, ҫул хыҫҫӑн ҫул каш-
ни кун тӑсӑлакан паттӑрлӑх вӑл 
пӗтӗм пурнӑҫ тӑршшӗпе ырӑлӑх 
вӑррине акни. Ку, паллах, чаплӑ, 
анчах хамӑра вӗрентекенсен ӗҫне 
асӑрхасах каймастпӑр. Ӑшӑ сӑ-
махӗсене те хушӑран ҫеҫ калатпӑр, 
ытларахӑшӗ вара вӗрентӳҫӗсен 
кунӗнче те аса илеймест. Ҫулталӑ-
кра виҫҫӗр кун шкулта ирттеретпӗр, 
ҫак вӑхӑтра кашни кун 6 – 7 сехет 
вӗрентӳҫӗсемпе пӗрле юнашар. 
Ачасен йӑкӑлтатӑвӗпе, ӑнланман-
лӑхӗпе, тӳрккеслӗхӗпе, чурӑс чун-
лӑхӗпе кашни кун тӗл пулаҫҫӗ.

Тепӗр ашшӗ-амӑшӗн шутласа 
каламан сӑмахӗсем те вӗрентӳҫӗн 
чӗрине амантса тарӑн йӗр хӑва-
раҫҫӗ. Вӗрентӳҫӗ пулмасан вӗсем 
кама вӗренсе тухӑччӗҫ-ши? 
Вӗрентӳҫӗ пулмасан никам та трак-
ториста та вӗренсе тухаймӗччӗ. 
Вӗрентӳҫӗн хӗвел шевли пек кул-
лисӗр, унӑн ҫунса тӑракан куҫӗсем-
сӗр, ырӑ чӗрисӗр, ӑшӑ кӑмӑлӗсӗр 
ҫут тӗнче те ҫутӑ мар. Ҫавӑнпа та 
пирӗншӗн юратнӑ вӗрентӳҫӗн ячӗ 
питӗ хаклӑ. Кахалсене вӑрҫса, на-
янсене ятласа, килти ӗҫсене туман-
нисене япӑх паллӑ лартса парса 
вӗсем тӗрӗс тӑваҫҫӗ, вӗрентӳҫӗсем 
ачасене ырӑ сунаҫҫӗ-ҫке. 
Вӗрентӳҫӗ вӑл сиксе юлнӑ сас 
паллисене вырӑна лартма е хуш-
ма-кӑларма ҫеҫ вӗрентмест, вӑл 
ҫынсене ӑнланма, кашни ҫынна 
хӑйне ӑнланма, пурӑнма вӗрен-
тет. Апла пулсан хамӑрӑн юратнӑ 
вӗрентӳҫӗсем ҫинчен ытларах 
пӗлер, вӗсене май пур чухне ырӑ 
сӑмах калар. Кӑҫал Педагогпа на-
ставник ҫулӗнче вӗрентӳҫӗсене тав 
туни ытлашши пулмӗ тесе малалла 
Нина Васильевнӑн ачалӑхӗпе пал-
лашар.

Ешӗл ачалӑх, ҫунатлӑ 
ҫамрӑклӑх...

Нина Васильевна Васильева 
Сӗнтӗрвӑрри районӗнчи халӗ Ҫӗнӗ 

Шупашкар хулине кӗрекен вырӑсла 
Тоскинеево, чӑвашла Тосинкасси 
ятлӑ ялта ҫӗр ӗҫченӗсен ҫемйинче 
1936 ҫулхи кӑрлач уйӑхӗн 2-мӗшӗн-
че ҫакӑ ҫутӑ тӗнчене килнӗ. Ашшӗ, 
Василий Данилович Данилов, кол-
хоз председателӗ пулнӑ. Амӑшӗ 
Фекла Андреевна Андреева ви-
личченех, 1984 ҫулчченех колхозра 
ӗҫленӗ.

Нина 1943 ҫулта Анаткассинчи 
пуҫламӑш шкула пӗрремӗш класа 
каять. Унӑн пӗрремӗш вӗрентӳҫи 
Ефросия Даниловна Данилова 
пулнӑ. Вӑл питӗ пултаруллӑ, анлӑ 
тавра курӑмлӑ, пур ӗҫе те тирпей-
лӗ тума хӑнӑхнӑ ҫамрӑк хӗр пул-
нӑ. Класра 50 ача пулнӑ, вӗсем 
тӑватшар вырӑнлӑ партӑсем хуш-
шинче ларнӑ. Вӑрҫӑ вӑхӑтӗнчи 
выҫӑллӑ-тутӑллӑ пурнӑҫ ҫинчен 
тепӗр хут аса илни ытлашши пул-
мӗ. Ачасем те вӑрҫӑ нушине сахал 
мар курнӑ. Ҫавах класри 50 ача 
пӗр ҫемьери пек питӗ туслӑ пулнӑ. 
Вӗсене Ефросия Даниловна ҫыр-
ма-вулама вӗрентнисӗр пуҫне тӗр-
лӗ обществӑлла ӗҫе хутшӑнтарнӑ. 
Акӑ вӑлах ачасене тӗрӗ тӗрлеме 
вӗрентнӗ. Нинӑн тӗррисем уйрӑмах 
питӗ илемлӗ пулса тухнӑ. Вара вӑл 
ытти ачасене фронтра ҫапӑҫакан 
ашшӗсем валли сӑмса тутрисем 
тӗрлеме пулӑшнӑ.

Тӑваттӑмӗш класра Нина мате-
матикӑна кӑмӑлланине аса илет. 
Енчен те пӗрремӗш вӗрентӳҫи Еф-
росия Даниловна пулмасан вӑл ма-
тематик пулман пулӗччӗ. Ун ҫинчен 
паян та юратса аса илет хисеплӗ ве-
теран. Тӑваттӑмӗш класа ӑнӑҫлӑн 
вӗренсе тухсан Нина Янташ ялӗнчи 
ҫичӗ ҫул вӗренмелли шкула куҫать. 
Кайран ку шкулта чӑвашсен пӗр-
ремӗш Президенчӗ Николай Ва-
сильевич Федоров вӗренет. Шкула 
лайӑх паллӑсемпе пӗтерет. Кунтах 
комсомола кӗрет, паян та комсо-
мол билечӗн номерне астӑвать 
Нина Васильевна – 04208955. Ӗлӗк 
темшӗн документсен номерӗсене 
асра тытмалла пулнӑ. 1953 ҫулта 
И.Я. Яковлев ячӗллӗ Чӑваш пат-
шалӑх педагогика институтӗнчи 
физикӑпа математика факультетӗн-
чи математика уйрӑмне вӗренме 
кӗрет. Кунта вӑл чи лайӑх студент-
кӑсен шутне кӗрет. Вӗренӳре пил-
лӗк паллӑсемпе ҫеҫ вӗренет. Тепӗр 
пилӗк ҫултан математикӑпа черче-
ни вӗрентӳҫи пулса тӑрать.

Ӗҫ ҫулӗсем...
Аллӑмӗш ҫулсенче чӑваш ҫӗр-

шывӗнче вӗрентекенсем чылай 
хатӗрленӗ, ҫавӑнпа ҫамрӑк специ-
алистсене Совет Союзӗн ытти 
ҫӗрӗсене распределенипе янӑ. 
Ҫапла Нина Васильевна 1958 ҫул-

та Курган облаҫӗнчи Белозерск 
районӗнчи Стеклозаводск шкулӗн-
че математика вӗрентӳҫи пулса 
ӗҫлеме пуҫӑнать. Нина Васильевна 
пӗтӗм вӑйне парса ӗҫлеме тӑрӑ-
шать. Йывӑрлӑхӗсем вара кашни 
утӑмрах сиксе тухнӑ. Ӗҫлес опычӗ 
ҫук, методика литератури ҫитмен, 
ачисем те вӗренесшӗн ҫунман. 
Нина Васильевна кашни ачашӑн 
пӑшӑрханнӑ. Йывӑр самантсен-
че вӗрентӳҫӗне ӗҫтешӗсем лӑ-
плантарма тӑрӑшнӑ: «Не плачь, 
Рыбонька», – тенӗ вырӑсла. Аслӑ 
юлташӗсем пулӑшнипе ҫамрӑк пе-
дагог ҫитӗнекен ӑрӑва ырӑпа усала 
уйӑрса илме, тӳрӗ кӑмӑллӑ пулма, 
аслисене хисеплеме, Тӑван ҫӗршы-
ва юратма кунтан-кун вӗрентет. 

Виҫӗ ҫултан Нина Васильевна 
Тӑван ҫӗршыва таврӑнасшӑн пу-
лать. Лере вара лайӑх вӗрентӳҫӗне 
ҫухатасшӑн мар, ӗҫ кӗнекине парса 
ярасшӑн мар. Нина Васильевна 
ниме пӑхмасӑр Москакасси шкулӗн-
че ӗҫлеме пуҫлать. 1961 ҫултанпа 
мӗн тивӗҫлӗ канӑва тухиччен хӑйӗн 
пурнӑҫне ҫак шкулпа ҫыхӑнтарнӑ. 
Кунта вӑл ятлӑ-сумлӑ, чаплӑ ма-
тематика тата черчени вӗрентӳҫи 
пулса тӑрать. Унччен вара... ӗҫ, ӗҫ, 
ӗҫ. Питӗ пысӑк кӑмӑлпа пуҫлать 
вӑл ҫӗнӗ ҫӗрти пурнӑҫа. Тӑван То-
синкасси ялне Ҫӗнӗ Шупашкарти 
хими завочӗн санитари зонине лек-
нине пула салатса яраҫҫӗ. Нина 
Васильевна Москакассинче хӑй-
не килти пекех туять. Чӑн малтан 
шкулта ӑнӑҫлӑ ӗҫлеме методика 
пухмачне пуянлатма тӑрӑшать: ху-
ласенче тӗрлӗ литература туянать, 
хаҫат-журнал ҫырӑнса илет. Библи-
отекӑсенчен тухма пӗлмест.

Уроксемсӗр пуҫне кружоксем 
те ирттерет, ачасене ҫӗнӗ тема 
ӑнлантарса парать. Ҫӗнӗ тема 
вӗреннӗ чухне ачасен пичӗ йӑл 
кулӑпа ҫиҫнӗ, ара вӗсем ҫакӑн пек 
самантсене тӳсеймесӗр кӗтнӗ- 
ҫке. Вӗсене Нина Васильевна пек 
вӗрентӳҫӗсемпе вӗренме килӗшнӗ.

Вӑйлӑ ачасем задачӑсемпе урав-
ненисене ҫав тери хӑвӑрт шӗкӗлче-
нине пула Нина Васильевнӑн татах 
та йывӑртарах хушма заданисем 
хатӗрлесе хумалла пулнӑ. Ҫакӑн 
пек вӗренекенӗсем хушшинче, 
тӗслӗхрен, Станислав Филимонов, 
Рена Федорова, Света Лобасто-
ва пулнӑ. Часах Нина Васильевна 
патӗнче вӗреннӗ ачасем матема-
тика вӗренме аслӑ шкулсене ҫул 
тытаҫҫӗ. Вӗренсе тухсан матема-
тик пулса ӗҫлеҫҫӗ. Л.Ф. Замятина 
Ҫӗрпӳ хулинче ӗҫлет, Н.В. Тихоми-
рова – Чуманкасси шкулӗнче, Р.П. 
Матвеева – Шупашкарта, Т.В. Шер-
стякова – Оринин шкулӗнче, Света 

Лобастова Чӑваш патшалӑх уни-
верситетӗнче математика вӗрентет, 
Калерия Порфирьевна Сорокинӑпа 
Нина Ивановна Иванова Москакас-
си шкулӗнчех хӑйсене валли мате-
матика вӗрентӳҫи ӗҫне алла илнӗ.

 – Нина Васильевна мӗнпур пушӑ 
вӑхӑтне пирӗнпе ирттеретчӗ, пире 
вӑрмана та илсе кайса тӗрлӗ ма-
тематика конкурсӗсем ирттеретчӗ, 
математикӑпа иртсе кайнӑ темӑпа 
зачёт та тыттаратчӗ. Эпир мате-
матикӑна класӗпех юратса пӑрах-
нӑччӗ, вӑл хӑй те пире килӗштерет-
чӗ, – тет халӗ Москакасси шкулӗнче 
математика вӗрентӳҫинче ӗҫлекен 
Нина Ивановна. Ҫапла, Нина Васи-
льевна пӗр ҫул та класс ертӳҫисӗр 
пурӑнман. 

Мӗн чуль ҫынна тӗрӗс ҫул ҫине 
кӑларнӑ вӑл. Манмаҫҫӗ ӑна, ҫыру-
сем ҫырсах тӑраҫҫӗ.

«Сывӑ пурӑнатӑр-и, Нина Васи-
льевна? Ку эпӗ, Гена. Сире, хаклӑ 
вӗрентекенӗм, пӗтӗм кӑмӑлтан са-
ламлатӑп, ырӑ сывлӑх, вӑрӑм ӗмӗр 
тата йывӑр та пархатарлӑ ӗҫӗрте 
ӑнӑҫу сунатӑп... Ӗнтӗ эсир пире 
мар, урӑххисене вӗрентетӗр. Анчах 
пурте-пурте ӗнерхи пекех асра, куҫ 
умӗнчех.

Астӑватӑп-ха, иккӗмӗш класра 
вӗреннӗ чухне мӑрсаксем пӗрре 
питӗ савӑнса пырса кӗчӗҫ шкула: 
вӗсемпе юнашар ҫӗнӗ шкул ту-
малла иккен. Пире, ахманесене, 
калаҫҫӗ: сире ҫӳреме инҫе пулать. 
Шкулӗ вара эпӗ университет пӗтер-
нӗ ҫул тин хута кайрӗ...

Пӗр кана шкул пурнӑҫне аса илсе 
лартӑм та, ку та ӑша килчӗ. Ҫырса 
хумасӑр тӳсеймерӗм.

Сире тепӗр хут чӗререн салам-
латӑп, телей сунатӑп.

Ырӑ сунса Гена Дегтярев.
1984 ҫул. Ленинград».
Кунта хӑнӑхнӑ йӑлапа хисеплӗ 

ветеранӑн чыславӗсене ҫырма 
тытӑнас терӗм те, тӳрех калатӑп, 
хут ҫитмест, вӗсем купи-купипе. 

Хисеп хучӗсем, грамотӑсем, Ди-
пломсем, Тав хучӗсем, кӑкӑр сине 
ҫакмалли паллӑсем, медалӗсем 
тӑваттӑ таран. 1978 ҫулта Чӑваш 
АССР тава тивӗҫлӗ вӗрентӳҫин 
ятне тивӗҫет. Ӗҫне кура – хисепӗ. 
Ҫапла пулмалла та.

Халӗ Нина Васильевна Юнкӑ 
ялӗнче пурӑнать, тивӗҫлӗ канура.

Эпир сире, Нина Васильевна, 
ҫӗре ҫити пуҫа тайса тав сӑмахӗ 
калатпӑр. Педагогпа наставник 
ҫулӗпе саламлатпӑр. Тата мӗн 
чуль пурӑнмалли кунӗсене ҫирӗп 
сывлӑхпа, ӑнӑҫупа, телейпе пурӑн-
са ирттермелле пултӑр, утма ҫулӗ 
вӑрӑм пултӑр, хисеплӗ Нина Васи-
льевна, ачасем юратнӑ вӗрентӳҫӗ!

Сан ятупа: в.рент\=.???

Хёй.н .=.нче чён-чён специалист пулнё

Атте... Анне... Ҫывӑх тӑван-
сем... Туссем... Вӗрентӳҫӗсем... 
Ҫак ӑнлавсем епле пысӑк пӗл-
терӗшлӗ пирӗнтен кашниншӗ-
нех. Аттепе аннене пулах эпир 
ҫут тӗнчене ҫуралатпӑр, ырлӑхне 
те, хурлӑхне те сахал мар тутан-
са пӑхатпӑр этемӗн кӗске ӗмӗрӗ 

вӑхӑтӗнче.
Хамӑра астума пуҫласан 

вӗрентӳҫӗн ырӑ кӑмӑлне, чун ӑш-
шине, юратӑвне туятпӑр. Епле 
пурӑннӑ пулӑттӑмӑр-ши эпир 
вӗсемсӗр ҫут тӗнчере! Йывӑр 
хуйхӑ пулсан та, чун ыратсан та, 
паллах, вӗрентӳҫӗсем лӑпланта-
раҫҫӗ пире, пурӑнма вӑй-хӑват 
параҫҫӗ.

Анчах пурнӑҫ хӑш-пӗри пат-
не ытла та шелсӗр ҫав, ҫав тери 
кӗске-ҫке хӑш-пӗр ҫыннӑн ӗмӗрӗ. 
Ҫав тери пысӑк ҫухату хыҫҫӑн 
кӑна эпир ун пирки чун-чӗрепе 
ӗмӗрлӗхех туйса илетпӗр, час-ча-
сах кулянатпӑр, тӳрленми суран 
чунра йӑшкасах тӑрать.

Мӗнле йывӑр ҫут тӗнчере ҫы-
вӑх ҫыннӑн ҫирӗп тӗрекӗсӗр. 
Шел, упраймастпӑр ҫывӑх ҫын-
сене. Ӗмӗрех пулччӑрччӗ вӗсем 
пирӗнпе пӗрле. Манас марччӗ 
вӗсен ҫутӑ сӑнарне, ырӑ ӗҫӗсене. 
Ку вӑл – чӗррисен таса тивӗҫӗ.

Пур ҫын та шкултан вӗренсе 
тухнӑранпа нумай ҫул иртсен те 
ачалӑх кунӗсене, хӑйсене вӗрент-
нӗ вӗрентӳҫӗсене час-часах аса 
илет, уйрӑмах юратнӑ вӗрентӳҫӗ 
сӑнарӗ асран каймасть.

Юратнӑ вӗрентӳҫӗ тенӗрен, 
вӑл кашни ачан пур пулмалла. 
Вӑл вӗрентекен предметпа вара 
уроксене те тӗплӗн хатӗрле-
нетӗн, унӑн урокӗсенче те тимлӗ 
ларатӑн. Зинаида Игнатьевна 
Тимофеева вара шӑпах нумай 
ачашӑн юратнӑ вӗрентӳҫӗсенчен 
пӗри пулса юлчӗ те.

Зинаида Игнатьевна Садикова 
1959 ҫулта Етӗрне районӗнчи Ор-
паш ялӗнче колхозник ҫемйинче 
ҫуралнӑ. Зинаида Садикова ача 
чухне ялта вӗрентӳҫӗ шутлӑ ҫын 
шутланнӑ, ҫавӑнпа та вӗрентӳҫӗ 
профессине суйласа илме тӗв 
тӑвать пӗчӗккӗллех. Пурнӑҫӗ 
вара ҫав вӑхӑтри ытти ҫынсенни 
пекех ҫӑмӑл пулман. Ҫитмен пур-

нӑҫ темӗнле те ташлаттарать – 
вӗри ҫатма ҫинче пӗр тӗрлӗ, шӑн 
пӑр ҫинче тепӗрле. 

Пӗррехинче Зинаида, вуникӗ 
ҫула та ҫитмен хӗр ача, пӗччен 
ҫӗр улми сутма баржӑпа Вол-
гоградпа Астрахане ҫити каять. 
Хальхи тепӗр хӗрупраҫ, вӑтӑр икӗ 
ҫулхи сухаллӑ арҫын ача та, кил-
ти кӑмака хыҫӗнчен телефонран 
уйрӑлса Шупашкарти пасара 
кайса килеймест. Зинаида вара 
вунпӗр ҫулта тӗнче хӗрринчен 
ҫӗр улми сутса укҫа туса килет. 
Апла пулин те, Зинаида Сади-
кова вӗренмех тӑрӑшнӑ. Орпаш 
ялӗнчи вӑтам шкултан лайӑх пал-
лӑсемпе вӗренсе тухать.

Ҫав ҫулах Шупашкарти пе-
динститута математикӑпа физи-
ка факультетне вӗренме кӗрет. 
1980 ҫулта И.Я. Яковлев ячӗл-
лӗ Чӑваш патшалӑх педагогика 
институтӗнчи физмат факуль-
тетӗнчен вӗренсе тухсан хӑйӗн 

вӗрентӳҫӗ ӗҫне Москакасси ялӗн-
чи ача садӗнче воспитательтен 
пуҫлать. Вӑл вӑхӑтра Москакас-
си шкулӗнче питӗ вӑйлӑ мате-
матиксемпе физиксем ӗҫленӗ, 
ҫамрӑк специалист валли вырӑн 
пулман ку вӑхӑтра. Зинаида ху-
шаматне улӑштарма ӗлкӗрнӗ 
ӗнтӗ. Вӑл юнашар ялти Гена 
Тимофеева качча каять, вӗсем 
ҫемье ҫавӑраҫҫӗ. МСО Тимофе-
евсене Москакасси ялӗнче хват-
тер парать. Вӗсем кӗҫех Наташа 
хӗрпе Анатолий ывӑл ҫуратаҫҫӗ. 
Пурӑнмалла та пурӑнмалла пӗр-
пӗринпе савӑнса. Шел пулин те, 
мотоциклпа аварине лексе Гена 
ҫамрӑклах ҫӗре кӗрет.

1984 ҫултанпа Москакасси 
шкулӗнче ӗҫлеме пуҫлать. Мал-
тан вӑрӑмлатнӑ ушкӑнри воспи-
тательте, кайран татти-сыпписӗр 
математикӑпа физика пред-
мечӗсене вӗрентет.

(В.=. 7-м.ш стр?)

Светлана Александровна Куп-
цова 1961  ҫулхи кӑрлач уйӑхӗн 
29-мӗшӗнче Хорнуй ялӗнче ҫу-
ралнӑ. Ӗлӗкех ку вырӑнта вӑрман  
хӑртса уй тунӑ вырӑнта темиҫе ял 
та пулнӑ. Совет саманинче вӗсене 
пӗрлештерсе Хорнуй ят параҫҫӗ. 
Тата ял ячӗпе ҫыхӑннӑ тепӗр леген-
дӑна илтнӗ ача чух Светлана.  Ку 
ялти ҫынсем  пур енӗпе те маттур 
пулнӑ, услам тума та пӗлнӗ: пӗри-
сем ҫуна-урапа туса сутнӑ, тепри-
сем кунтӑк-пӗрме ӗҫӗпе аппалан-
нӑ, виҫҫӗмӗшӗсем хурӑн хуппинчен 
сăмала юхтарнă. Халӗ чӑмлаксене 
лавккарах сутаҫҫӗ. Эпир ача чух 
вӗсене хамӑрах тӑваттӑмӑр. Ӗлӗк 
пирӗн асаннесем хурӑн хуппин-
чен чӑмламалли сăмала тунă. Ку 
экологи тӗлӗшӗнчен таса, усӑллӑ 
продукт тӗрлӗ витаминпа тата ми-
нералпа пуян.

Хурăн хуппинчен тунă чӑмлакан 
сăмала уссине медицина та ҫирӗ-
плетет. Хурӑн хуппинчен тунӑ кав-
лев шӑлсене тасатать тата ҫӑварти 
ырӑ мар шӑрша пĕтерет. Хурӑн хуп-
пинчен тунӑ тутлӑ шӑршӑллă сăма-
ла никама та сÿрĕк кăмăллă хăвар-
масть. Нумайӑшӗ вӑл вар-хырӑмпа 
пыршӑ-пакарта чирӗпе кĕрешме 
пулӑшать, кăкăр хӗртнинчен хӑта-
рать тесе шутлать.

Кукамайсем мӗн авалтанпах 
хурӑн хуппинчен тунӑ кавлев усӑл-
лине пӗлнӗ, ҫавӑнпа та ӑна тӑвас 
ӗҫе питӗ тимленĕ. Чӑмламалли сă-
мала тумалли тӗп материал – хурӑн 
хуппи. Хуппине ҫиелти шурринчен, 
аялти хӑмӑр сийрен тасатаҫҫӗ, 
варрине ҫеҫ хӑвараҫҫӗ. Шӑпах ӑна 
пӗҫереҫҫӗ те. Светланӑн  ăна ту-
танса пӑхма шухӑш пулнӑ, хӑтлан-
са пӑхнӑ. Мӗн шутлатӑр эсир, унӑн 
та ӗҫ тухнӑ!.. Ҫавӑн пек  маттур та 
ҫаврӑнӑҫуллӑ хӗр ача пулнӑ Свет-
лана.

1969 ҫулта пӗрремӗш класа 
тӑван Хорнуй ялӗнчи сакӑр ҫул 
вӗренмелли шкула вӗренме каять. 
Кашни ачах хӑй вӗренекен шкула 

юратать, ӑна хӑйӗн иккӗмӗш килӗ 
вырӑнне шутлать. Кунта вӑл ха-
личчен пӗлменнисене ӑса хывать, 
ҫӗнӗ юлташсем тупать.  Светла-
на Хорьковӑна шкулта вӗренме 
питӗ килӗшнӗ. Пур предметпа та 
малтисен шутӗнче пулнӑ. Шкул-
та вӗреннӗ чухнех хӑйне валли 
чуна килӗшнӗ ӗҫ суйласа илет. 
Вӑл – вӗрентекен пуласшӑн. Ӑна 
вӗрентӳҫӗ  ӗҫӗ кӑмӑлне каять. 

 9 – 10 классене Муркаш вӑтам 
шкулӗнче вӗренет. Хӑвӑртрах хӑй 
тӗллӗн пурӑнас, професси алла 
илес тата пурӑнмалӑх ӗҫлесе илес 
кӑмӑл Светланӑна аслӑ шкула  
вӗренме кӗме хӗтӗртнӗ. Шкултан 
вӗренсе тухсан 1980 ҫулта Иван 
Яковлевич Яковлев ячӗллӗ Чӑваш 
патшалӑх педагогика институтне 
вӗренме кӗрет. Кӗҫӗн классенчи 
вӗрентӳҫӗ пулса тухни пирки ка-
лакан  хӗрлӗ диплом  алла илсен 
направленипе малтан  Оринин 
шкулне яраҫҫӗ. Малтанах ачасене 
итлеттереймесӗр  куҫҫулӗпе йӗни-
сем те, ҫӗрӗпе ҫывӑрайманнисем 
те пулнӑ. Кайран, ӗҫе кӳлӗнсен, 
хӑех йӗркене  кӗрсе пырать, опыт 
та пухӑнать. Унтан Москакасси 
шкулне куҫса ӗмӗрӗпех ҫак шкулта 
тӗпленсе ӗҫленӗ.

Ҫичӗ класпа ӗҫленӗ вӑл, ҫӗр 
аллӑ ачана вӗрентнӗ. Ывӑнма пӗл-
мен ӗҫчен пулнӑ вӑл – педагогика 
ӗҫне чунтан парӑннӑ Светлана 
Александровна Купцова пирки ҫап-
ла хӑюллӑнах калама пулать.

Çитĕнсе пыракан çамрăк ăрăва 
вĕрентсе тĕрĕс çул çине кăларас 
ĕçри яваплăха туйса тӑнӑ. Чунне, 
пĕтĕм вăй-халне шеллемесĕр ача-
сенчен ырă çын тăвас тенӗ вӑл. 

Ҫитӗнекен ӑрӑва вӗрентес тата 
воспитани парас ӗҫе панӑ вӑтӑр 
ҫул – Москакассинчи  шкулта сахал 
мар вăхăт.   З0 ҫула яхӑн Светлана 
Александровна пуҫламӑш классен 
вӗрентӳҫинче ӗҫленӗ. Унӑн ал-
ли-чӗри витӗр сахал мар ача тухнӑ, 
вӗсене вӑл этемлӗх никӗсне хывнӑ.

Акӑ 1985 ҫулта йышӑннӑ  пӗр-
ремӗш сӑтӑркӑ кӑларӑмӗн ачисене 
сӑнланӑ сӑн ӳкерчӗк. Ригӑра чӗре-
не операци тунӑ хыҫҫӑн ҫак ачасем 
пурте пӗрле сыватмӑша пынине 
куҫҫулӗпе аса илнӗ Светлана Алек-
сандровна. Акӑ алӑри сӑн ӳкерчӗк 
ҫинче 1995 ҫулхи вӑтам шкулти 
кӑларӑм. Пӗрремӗш класа мӗнле 
пӗчӗк айванккасем килнине йышӑ-
нас та килмест ӗнтӗ вӗсен.  Халӗ 
вара  Светлана Александровнӑн 
пӗрремӗш сӑтӑркӑра вӗреннӗ 
ачасем тӑнлӑ та хитре хӗрсемпе 
каччӑсем куҫ туллин тӑраҫҫӗ.  Пур-
те йӗркеллӗ,   тӑнлӑ-пуҫлӑ, сумлӑ 
ҫынсем пулса тӑнӑ, кашнин ҫинчен 

уйрӑм кӗнеке ҫырма  пулать.
Иккӗмӗш сӑтӑркӑна 1991 ҫул-

та илнӗ.  Ку класри ачасем питӗ 
вӗренесшӗн ҫуннипе асра юлнӑ. 
Уроксенче ҫак тӑнлӑ ачасем питӗ 
тӑрӑшса вӗреннӗ.

Виҫҫӗмӗш сӑтӑркӑна 1995 ҫулта 
илнӗ. Акӑ вӑл сӑн ӳкерчӗк ҫинче 
ларакан пӗчӗк Сергей Кириллов, 
пулас офицер,  ҫар штабӗн началь-
никӗ. Акӑ... Пурин ҫинчен те ҫыр-
ма май ҫук, статья калӑпӑшӗ ирӗк 
памасть. 1999 ҫулта тӑваттӑмӗш 
сӑтӑркӑпа ӗҫлеме пуҫланӑ, 2002 
ҫулта – пиллӗкмӗш, 2006 ҫулта – 
улттӑмӗш. 2010 ҫулта ҫиччӗмӗш 
сӑтӑркӑна тытать, анчах кӑларма 
ӗлкӗреймест. 2012 ҫулхи ака уй-
ӑхӗн пӗрремӗшӗнче унӑн чӗри та-
пма пӑрахать. Ӑна Турри пурнӑҫне 
ытла та сахал татса панӑ. 50 ҫул 
кӑна пурӑнмалла тунӑ. Тата мӗн 
чухлӗ ырӑ ӗҫ тума ӗмӗтленнӗ вӑл. 
Ҫук мӗн, ӗмӗтленни пурте пурнӑҫа 
кӗреймен. Ҫапах та Светлана Алек-
сандровна тунӑ ӗҫ тепӗр темиҫе 
ҫынна та ҫитӗччӗ.

Акӑ, шкулта ӗҫленӗ чухнех 1993 
– 1998 ҫулсенче шкулпа юнашар 
уҫнӑ Пултарулӑх ҫуртӗнче ал ӗҫ 
кружокӗсене ертсе пынӑ. Кунта вӑл 
ачасене пӗчӗк япаласем ӑсталама 
вӗрентнӗ. Тӗрлӗ шкатулкӑсемпе 
теттесем, вӗтӗ, пӗчӗк япаласем 
унӑн шкафӗсенче туллиех пулнӑ.

Светлана Александровна ачасе-
не вӗрентес тата воспитани парас 
ӗҫре чи лайӑх форма вӑйӑ пул-
ни ҫинчен тӑтӑшах каласа панӑ. 
Пӗчӗк япаласене выляса ӑсталанӑ 
чух вӑйӑ ача моторикине аталан-
тарма питӗ усӑллӑ. Унта тимлӗхӗ 
те кирлӗ,  чӑтӑмлӑхсӑр та ним 
усси ҫук, вӑйӑ  ӗҫченлӗх тупмалли, 
ачана ӗҫ тӗлне вӗрентмелли паха 
меслет пулса тӑрать. Ҫавӑн пекех 
вӑйӑ анлӑ ориентирование аталан-
тарать, «ҫӳлте», «аялта», «сыл-
тӑмра», «сулахайра» ӑнланусене 
ӑнланма пулӑшать. Лайӑх аталан-
нӑ вак-тĕвек моторика ача чӗлхи 
ҫине тӳрех витӗм кӳрет. Уроксенче 
те Светлана Александровна ҫак 
меслетпе анлӑн усӑ курнӑ. Пӗрре-
хинче вӗсем шӑрпӑк курупкисенчен 
ҫур метр ҫӳллӗш робот кӳлепине 
тунӑ. Курупкисем ҫитмен пирки 
ӑҫта пур, ҫавӑнтан пуҫтарма тивнӗ. 
«Юман ҫулҫи»,  «Виктори», «Тӗкӗл 
тура», «Ылтӑн пулӑ», «Тигр ҫури» 
ятлӑ кӑранташ хумаллисем туса 
парта ҫине лартса усӑ курнӑ. Пал-
лах, хӑйсен ӗҫӗсене тӗрлӗ шайри 
куравсене тӑратнӑ, выставкӑсенче,  
ӑмӑртусенче ҫӗнтерсе таврӑннӑ.

Акӑ тата шкулти музыкӑна 
вӗрентекен Анатолий Валериано-
вич Макаров ҫырнӑ «Выртмара»  

спектакльпе йӗри-таврари ялсене 
ҫӳренӗ. Вӑл курӑмпа ачасем мӗн 
чуль савӑнӑҫ тупман пуль? Мур-
каша, Элӗк районне кайса кил-
нӗ. Виҫҫӗмӗш сӑтӑркӑ ачисемпе 
«Ҫӗнӗ кайӑк» спектакль хатӗрле-
ни, тӑваттӑмӗш  сӑтӑркӑ класӗпе  
– «Чапаевпа тӗл пулни». Паян кун 
та унӑн вӗренекенӗсем Надежда 
Сурикова, Инесса Осипова, Катя 
Ефимова, халӗ акӑлчан чӗлхин 
вӗрентӳҫинче ӗҫлекен  Светлана 
Юрьевна Петрова  ҫав вӑхӑтсене 
ӑшшӑн аса илеҫҫӗ.

– Эпӗ Светлана Александров-
нӑпа ҫирӗм пилӗк ҫул пӗрле ӗҫленӗ, 
сахал мар тӗл пулса калаҫма тӳр 
килнӗ. Вӑл питӗ ӑслӑ шухӑшсем 
калатчӗ те эпӗ унӑн самахӗсене 
хут ҫине ҫыраттӑм, – аса илет асӑн-
нӑ шкул учителӗ Олег Тарасов. – 
Ватӑ ҫынсем ҫакӑн пек каланине 
час-часах илтме пулать, – калаҫӑва 
пуҫлатчӗ Светлана Александровна 
хӑйӗн сӑмах ҫӑмхине сӳтнӗ май. – 
Хальхи ачасем телейлӗ вӑхӑтра 
ҫуралнӑ.  Мӗншӗн эпир каярах 
ҫут тӗнчене килмен-ши? Ҫӗнӗрен 
ҫуралса ҫитӗнес пулсан, мӗнле 
пурӑнмаллине пӗлӗттӗмӗр... Пал-
лах, ӗлӗкхипе хальхи пурнӑҫа 
пӗр виҫепе танлаштарма май ҫук. 
Хамӑр куҫ умӗнчех пурнӑҫ улшӑн-
са, лайӑхланса пырать. Сӑмахран, 
пӗр вӑтӑр  ҫул каялла ялсенче теле-
визор пур ҫемьесене алӑри пỹрне-
сем ҫинче шутлама пултарнӑ, халӗ 
кашни пӳлӗмре  «сенкер экран». 
Вучахра вут чӗртмесӗрех газ пли-
ти ҫинче апат-ҫимӗҫ пӗҫеретпӗр, 
кашни килте компьютер, алӑсенче 
смартфонсем... Ӗлӗкхи вӑхӑтра ял 
хуҫалӑхӗнчи нумай ӗҫе пурнӑҫла-
ма  ачасене явӑҫтарнӑ пулсан, 
паян чылай алӑ ӗҫне техника, обо-
рудовани ылмаштарчӗ. Ӗлӗк ялта 
хӗлӗн-ҫӑвӗн пуртӑ-мӑлатук сасси 
янӑраса тӑратчӗ – халӗ пур ҫӗрте 
те дрель, шуруповертка, тӗрлӗ мо-
тор сасси... Пурнӑҫ лайӑхланса пы-
нипе пӗрлех ачасем те улшӑнса пы-
раҫҫӗ. Халӗ вӗсем хаваслӑ, сывӑ, 
тутӑ, хӑюллӑ, тавҫӑруллӑ, ӑслӑ, 
пысӑк тавра курӑмлӑ. Пӗтӗмӗшле 
каласан, вӗсенче юн вӗресе кӑна 
тӑрать. Ҫавӑнпа пирӗн те, хальхи 
вӑхӑтра вӗрентỹ тытӑмӗнче тӑрӑ-
шакансен, вунӑ е ытларах та каял-
лахи ӗҫ виҫипе, тытӑмӗпе пурӑнма 
май ҫук.

Питӗ ӑслӑ сӑмахсем. Паллӑ 
ӗнтӗ, шкулсенчи вӗрентӳҫӗсен 
ҫӗннине, паянхи вӑхӑт ыйтакан-
нине ӗҫе кӗртме тӑрӑшмалла, 
ачасене класс тулашӗнчи ӗҫсене 
анлӑн явӑҫтармалла. Пуриншӗн 
те паллӑ ӗнтӗ, вӗрентекенӗн шкул-
па класс тулашӗнчи ӗҫсем нумай 

енлӗ:  кружоксен ӗҫӗсене йӗрке-
лесси; литература каҫӗсемпе ву-
лавӗсем, конференцийӗсем иртте-
ресси; тӗрлӗ выставка  кӗтесӗсем 
ӑсталасси; тӗрлӗрен конкурссем 
(пӑхмасӑр сӑвӑ калакансен, со-
чинени ҫыракансен) пуҫарасси; 
стена хаҫачӗсем, компьютерпа 
литература журналӗсем кӑларас-
си; тӑвансен,  ялпа шкул, тӑван ен 
историне тӗпчесси; тӗпчев ӗҫӗсем 
туса пырасси. Тӑван шкулти класс 
тулашӗнчи ӗҫсене еплерех йӗр-
келесе пынине тата мӗнле ӗҫсем 
тунине асӑнса та ҫитереймӗн. Ӗҫ-
тешсемпе чылай ҫул пĕрле ĕҫлесе, 
Светлана Александровна шкулти 
уявсене интереслĕ тума тăрăшнӑ. 

Вĕрентӳҫӗсем Москакасси  Куль-
тура çуртне те хаваспах ҫӳренӗ: 
спектакльсем лартма, юрă-ташăпа 
савăнтарма. Пултарулăхпа кӳршĕ 
ялти ҫынсене те паллаштарнă. 

Ҫемье Светлана Александров-
нӑшӑн малти  вырӑн йышӑннӑ. 
Хӑйӗн пулас мӑшӑрӗпе хĕр пĕр 
ялтах çуралса ÿснĕ‚ çавăнпа 
çамрăксем çывăхрах паллашиччен 
пĕр-пĕрне пĕлнĕ темелле.  Кашни 
курмассерен ҫамрӑксем пĕр-пĕрин 
кăмăл-туйăмне çывăхрах пĕлнĕ‚ 
мĕнпе интересленнипе кăсăкланнă‚ 
асăрханă... Ахăртнех, çав вăхăтрах 
таса та ăшă юрату туйăмĕсем çу-
ралнă пулмалла. Çак хĕрÿ туйăм-
сем ăна ялти Вячеслав Купцовпа 
çыхăнтарнă. Вĕсем пĕр-пĕрне куç 
хывнă та хăйсен çемье романне çы-
рма пуçланă. Чипер хĕре ун чухне-
хи йăлапа  арăм тунă, ҫирӗп ҫемье 
йӗркеленӗ. Хӑйсем ҫуратнӑ Олеся 
хӗрне йӗркеллӗ ӳстерсе ҫитӗнтер-
се ырӑ ятлӑ ҫынна кӑларнӑ. Вӗсем 
Светлана Александровнӑн тепӗр 
ӗмӗтне пурнӑҫа кӗртнӗ: чаплӑ та 
хӑтлӑ кермен туса лартнӑ. Халӗ 
Светлана Александровнӑн икӗ 
мӑнукӗ ҫемье историне тӑсаҫҫӗ.

Светлана Александровнӑна пе-
дагогика ӗҫӗнче хӑйӗн тивӗҫне 
чылай вӑхӑт тӳрӗ кӑмӑлпа пур-
нӑҫланӑшӑн шкул администра-
цийӗн, районти вӗренӳ пайӗн, РФ 
Вӗренӳ министерствин чылай на-
градипе чысланӑ. Ӑна «Раҫҫей Фе-
дерацийӗн пӗтӗмӗшле вӗренӗвӗн 
хисеплӗ ӗҫченӗ» ят та панӑ. 

Чи пахи, паллах, вӗренекенӗсем-
пе ӗҫтешӗсем  ӗмӗрех асӑнса тав 
тӑваҫҫӗ ăна.

+.р =инче ырё ят хёварнё

«Педагогсемпе наставниксем 
– Муркаш çĕрĕн мухтавĕ» про-
ект Чăваш Республикин Циф-
ра аталанăвĕн, информаци 
политикин тата массăллă ком-
муникацисен министерстви 
пулăшнипе пурнăçланать. 

Хёй.н .=.нче чён-чён специалист пулнё
(В.=.? Пу=л? 6-м.ш стр?)

Математика тӗрӗс наука пулнине пурте 
лайӑх пӗлеҫҫӗ. Кунта хӑвӑрт тавҫӑрса илме 
пӗлни те, тарӑннӑн шутлама пултарни те, 
ҫивӗч ӑс та кирлӗ. Урокӗсем унӑн интереслӗ 
пулнӑ. Зинаида Игнатьевна ачасене ҫӗнӗ 
темӑпа кӑсӑклантарма пултарнӑ. Малтанхи 
урокра вӗрентнӗ темӑна кашниех ӑнлантӑр 
тесе тӗплӗн тӗрӗсленӗ, кирлӗ пулсан, тепӗр 
хут ӑнлантарнӑ. Кашни урокра урӑх меслет-
пе усӑ курни те вӗренекенсене ҫӗнӗ темӑна 
ӑша хывма лайӑх пулӑшнӑ. Математика вӑй-
йисем те ирттернӗ, вӗрентӳ пахалӑхне ӳстер-
се пырассишӗн нумай тӑрӑшнӑ. Ҫавӑнпа та 
ҫӗнӗлӗхсемпе, ӗҫтешӗсен опычӗпе паллаш-
сах тӑнӑ. Вуншар ачана хӑйӗн предметне 
юратма хӑнӑхтарнӑ вӑл.

– Москакасси шкулӗ маншӑн тӑван кил 
пекехчӗ, вӗренекенсен, ӗҫтешсен хуйхи-
суйхи манӑн хуйхӑ-суйхӑ пулса тӑчӗ, вӗсен 
савӑнӑҫӗ те манӑн савӑнӑҫчӗ, – аса илетчӗ 
Зинаида Игнатьевна.

Хӑйӗн ӗҫри вӑрттӑнлӑхӗсене хаваспах 
ҫамрӑксене уҫса панӑ. Ахальтен мар ӗнтӗ 
шкулта хисепленӗ ӑшпиллӗ вӗрентекене. 
Хамӑра вӗрентекен учительсен тӑрӑшулӑхӗ, 
ырӑ кӑмӑлӗ нихӑҫан та асран тухас ҫук. 

– Тепӗр чух эпир уроксене хатӗрленсе 
килмесен те сасӑ хӑпартса кӑшкӑрмастчӗ. 
Ачасем, тӑрӑшса вӗренӗр, хӑвӑршӑн усӑл-
лӑ пулӗ, – тетчӗ пире класс ертӳҫи пӗрмаях, 
– аса илет унӑн класӗнче вӗреннӗ Эмилия 
Ершова. Сӑмах май, Эмилия ЕГЭре истори-
пе те, обществознанипе те ҫӗршер балл илсе 
Санкт-Петербургри университета юриста 
вӗренме кӗме пултарчӗ. Качча кайрӗ, халӗ 
ачипе декрет отпускӗнче. – Юратнӑ вӗренте-
кенӗмӗр пур ачапа та пӗр чӗлхе тупма пӗлет-
чӗ. Вӑл ертсе пыракан физика кружокне мӗн 
чуль ача интересленсе ҫӳремен пуль.

Вӑл хӑйӗн ӗҫне лайӑх пӗлекен специ-
алист пулнипе палӑрнӑ. Кашни ҫул унӑн 
класри ачасем ҫирӗп пӗлӳ шайне кӑтарт-
нӑ. Акӑ 2002 ҫулта ҫирӗм пӗр ачаран ву-
никкӗшӗ аслӑ шкулсене тӳлевсӗр, бюджет 
мелӗпе вӗренме кӗнӗ. Кайран ЕГЭпе ОГЭ 
вӑхӑчӗ пуҫлансан пӗр ачи те экзаменсенче 
«иккӗ» паллӑ илни пулман. Ҫакӑ мар-и вӑл 
вӗрентӳҫӗ ачасене лайӑх вӗрентни? Ҫак 
тӗслӗх Зинаида Игнатьевна вӗрентӳҫӗн пул-
тарулӑхӗ, ӑсталӑхӗ пирки каламасть-и? 

Тата акӑ мӗн тӗлӗнтерчӗ мана. Унӑн 
тӑванӗсем ҫӳлти шайра ӗҫленӗ пулсан та, 
вӑл нихӑҫан та, хӑшӗ-пӗрисем пек, ҫакӑнпа 

усӑ курса юлас темен. Пурнӑҫра пурне те 
хӑй тӗллӗн ӑнӑҫтарма тӑрӑшнӑ. Хӑй ҫине 
ҫеҫ шаннӑ. Ҫамрӑклах упӑшкасӑр юлсан та, 
ҫак йывӑр вӑхӑта чӑтса ирттерсе, ачисенчен 
мӗн тери лайӑх ҫынсем ҫитӗнтерсе тӗрӗс 
пурнӑҫ ҫулӗ ҫине тӑратнӑ. Хӗрарӑм пуҫӗпе 
таса уйра ҫӗр илсе хӑй тӗллӗн пӳрт ҫӗклесе 
лартнӑ. Хӑйӗн аллипе! Хӑйех платник та пул-
нӑ, каменщик та, столяр та, маляр та, тата 
ытти те. Тӗлӗнсе пӗтерме май ҫук ӗҫчен ҫын 
пулнӑ. Кунӗн-ҫӗрӗн ӗҫленӗ. Ир-ирех пӳртне 
лартнӑ ҫӗртен шкула чупса ҫитнӗ те, вӗрент-
се пӗтерсен, каллех пӳртне тума чупнӑ. Чунӗ 
теме сиснӗ-ши? Ачисем валли кил-ҫуртне 
ҫӗклесе ӗлкӗрсе юлас тенӗ-ши? Хӑй курнӑ 
йывӑрлӑха ачисем ан курччӑр тенӗ-ши?..

Юлашки ҫулсенче вӑл вӑйсӑрлансах 
пынӑ. Шкул ӗҫне пӑрахма тивнӗ... 

...Чулхуларан анализ даннӑйӗсем килнӗ. 
Ку юн чирӗнчен сиплеме хальлӗхе медици-
на пултараймасть иккен. Медицина вӑйсӑр. 
Пурӑнмалли тата ултӑ уйӑх ҫеҫ юлнӑ. Ҫакӑн 
пек хӑрушӑ хыпара илтсен тепри ҫухалса 
кайӗччӗ. Ун пекки те пулнӑ пурнӑҫра сахал 
мар. Зинаида Игнатьевна вара пурнӑҫри ҫак 
юлашки ҫур ҫула этем пек мӗнле пурӑнса 
ирттермеллине пӑхса тухнӑ. Халӗ те хум-

ханмасӑр аса илейместӗн ӑна. Зинаида Иг-
натьевна хӑйӗн ҫинчен мар, хӑйӗн ачисен 
пурнӑҫне мӗнле лайӑхрах йӗркелесе ямал-
ли ҫинчен шутланӑ.

Унӑн чунӗ халӗ тӳпере ӗнтӗ, унта ырӑ 
куртӑр ӗмӗр-ӗмӗре.

 Зинаида Игнатьевна хӑйӗн кӗске пурнӑҫ-
не чӑн этем пек тивӗҫлӗ пурӑнса ирттернӗ. 
Вӑл кирек епле ӗҫе те чун-чӗре хушнӑ пек 
пурнӑҫланӑ, принциплӑ пулнӑ, ыйтусене та-
тса панӑ чух ҫине тӑнӑ, организаторла пул-
тарулӑхӗпе, ҫынсене ӑнланма тӑрӑшнипе 
вӗрентӳ ӗҫченӗсем хушшинче тивӗҫлӗ авто-
ритет ҫӗнсе илнӗ.

Зинаида Игнатьевна Тимофеевӑн 
хастар ӗҫне пысӑка хурса хакланӑ, ӑна РФ 
Вӗренӳпе наука министерствин грамотисем-
пе, тӗрлӗ шайри ертӳлӗхӗн Хисеп хучӗпе на-
градӑланӑ.

Тӳрӗ чунлӑ ырӑ ҫыннӑн, Зинаида Игнать-
евна Тимофеевӑн ҫутӑ сӑнарӗ вӑл вӗрент-
нӗ ачасемпе вӗсен ашшӗ-амӑшӗсен, унпа 
пӗрле ӗҫлеме пӳрнисен чӗрисенче яланах 
упранӗ. Манмӗ сана ял-йыш, юратӗҫ яланах 
тӑванусем, хурланса аса илӗҫ юлташ-пӗлӗш-
сем. Эсӗ ҫеҫ ан асӑн вӗсене. 

Вӑхӑт ҫитиччен...


